
GOUVÈNÈ CUOMO ANONSE YON REKÓ $851 MILYON NAN REKOUVREMAN MEDICAID 

 

New York se Premye Eta nan Peyi a nan rekouvreman Medicaid nan 2013 

 

Gouvènè Andrew M. Cuomo jodia te anonse pi gwo rekouvreman lajan taks nan yonsèl ane nan istwa Biwo 

Enspeksyon Jeneral Medicaid (OMIG). Kalkil preliminè yo montre administrasyon an te rekouvri plis pase 

$851 milyon dola pou ane 2013. Sa a pote total twa ane anba administras yon Gouvènè Cuomo plis pase 

$1.73 bilyon dola ki te rekouvri nan men founisè Medicaid yo ki te chaje medicaid ak moun yo nan fason ki 

pa apwopriye ki te resevwa sèvis ke yo pat bezwen. Sa a se yon 34 pousan ogmantasyon pandan twa 

dènye ane yo. Rekouvreman OMIG se te pi gwo rekò pou pwogram inite entegrite Medicaid nenpòt eta. 

 

“Avèk plis pase $851 milyon dola ki te rekouvri nan abi Medicaid nan 2013 sèlman – sa ki piplis nan istwa 

eta– New York vrèman alatèt nan lit kont fwod nan peyi a e lap pwoteje dola kontribyab yo,” Gouvènè 

Cuomo te deklare. “Konsantrasyon nou nan netwaye pwogram Medicaid ap montre rezilta rekò san 

parèy, ak efò OMIG ki sèvi kòm yon modèl pou lòt eta yo swiv. Elimine kalite gaspiyaj sa vital pou 

transfòme sistèm swen sante New York la, e gwo kantite lajan rekouvreman ane sa a montre nou 

vreman sou yon bon wout pou bati yon New York ki pi jis ak pi ekitab.” 

 

“Lite kont fwod Medicaid se yon poto mitan nan efò nou yo, e nenpòt moun ki vòlè Medicaid dwe 

konnen nap jwenn yo. OMIG fyè pou rezilta sa,” te deklare Enspektè Jeneral Medicaid James C. Cox. “Sa 

a se yon akonplisman ekstraòdinè ak yon reyalizasyon istorik. Atravè devouman ak pèseverans, ekip nou 

an pa p non sèlman fè fas men depase tout atant nan rekouvreman pou ane a. Sipò Gouvènè Cuomo te 

enpòtan a efò nou yo.” 

 

Rezilta sa yo reflete konsantrasyon administrasyon an nan elimine oswa prevni fwod, gaspiyaj ak abi 

patikilyèman nan pwogram Medicaid la. OMIG te travay pou elimine fwod atravè repons agresif a 

akizasyon fwod nan gadri sosyal granmoun, ekskli founisè malonèt yo, e konsantre sou moun ki pa elijib 

yo. Pami amelyorasyon nan fwod ak prevansyon abi te etabli anba administrasyon Cuomo a se 

kreyasyon revizyon demann alavans – revizyon espesyalize sou demann swen nan kay ak rapò envantè – 

amelyore pratik pou revizyon fonsyonman famasi, ak gwo pataj enfòmasyon ak kowòdinasyon patnè 

federal, eta ak lokal yo. 

Kèk aksyon remakab nan 2013 te gen ladan: 

• Diminye sou kantite moun ki pa elijib yo – OMIG te envestige yon rezo moun ki pa elijib ki tap 

anwole avèk fwod nan pwogram Medicaid nan Brooklyn, New York. Nan ka sa yo, manm nan 

yon kominote ekskliziv bò lanmè ki fèmen te fabrike enfòmasyon sou aplikasyon Medicaid yo 

nan fason pou yo te kontoune limit elijibilite yo. Yon ka remakab te gen ladan yon moun ki ap 

pran vakans nan Las Vegas e lap kondwi yon machin Prosche, Aston-Martin, ak yon BMW. 

Travay sa a te kondwit a sis pouswit legal pa Avoka Distri Brooklyn lan pou fwod nan welfare, 

gwo vòl, ak ofri yon enstriman fo pou ranpli aplikasyon.  

• Rekouvreman Peman pou Swen Sante nan Kay – OMIG te rekonsilye peman Medicaid ak 

Medicare pou kliyan medicaid ki te elijib de fwa. Lè kliyan Medicaid yo elijib pou toulède 

Medicare ak Medicaid, founisè swen sante nan kay yo ta dwe premyèman chaje Medicare, e 

apresa chaje Medicaid pou rès pòsyon ki rete nan fakti Medicare la ki pa t peye. Travay OMIG 

pou revize peman swen sante nan kay nan tout eta te idantifye ka kote pwogram Medicare la ta 

dwe peye men ki pat fè sa. Travay sa a te idantifye $496 milyon dola nan fakti Medicaid ki pa t 

apwopriye. OMIG te rekouvri $211 milyon dola nan pataj eta New York pou kontribyab yo nan 

ane 2013 la. 

• Asire ke Sèvis Medicaid Satisfè Kalite Estanda yo – OMIG te kontwole Abbott House nan 

Irvington, New York, pou verifye konfòmite avèk règleman Medicaid osijè sèvis andeyò lopital 

yo. Sèvis sa yo te bay nan klinik ak etablisman tretman yonsèl jou ak atravè pwogram egzansyon 

federal ki baze nan kominote ak nan kay. Kontwol la te jwenn enfòmasyon ki te manke nan 

dosye kliyan Medicaid yo ki te bezwen pou sipòte ranbousman pou sèvis. Kontwolè yo te 

dekouvri eleman kritik sa nan dosye kliyan yo ki te absan, kidonk yo pa t kapab konfime si yon 

kliyan te reponn a tretman an oswa si tretman te janm fèt. Anplis Abbott House te chaje pou plis 

jou sèvis pase sa ki te dokimante, ansanm avèk sèvis ki pa t gen yon plan abilitasyon rezidansyèl 

nesesè. OMIG te rekouvri kantite lajan total– plis pase $254,000 – nan men founisè sa a. Ou ka 

wè odit sa la. 

 

Nouyokè yo ka ede Biwo Enspektè Jeneral Medicaid la nan batay kont fwod, gaspiyaj ak abi lè yo rapòte 

konpòtman potansyèl ki sispèk oswa ensidan. OMIG ankouraje nenpòt moun ki obsève ka fwod 

Medicaid Potansyèl, gaspiyaj oswa abi pou kontakte liy dirèk fwod OMIG la nan 1-877-87-FRAUD oswa 

vizite sit entènèt la nan www.omig.ny.gov. Enfòmasyon sa yo ka konplètman anonim, e OMIG envestige 

enfòmasyon sou tout apèl yo. 

